
Պատմ�թյան թեստ

 Հ�լիս,  2024

Հաջորդ էջին անցնել� կամ ետ վերադառնալ� համար 

կարող եք կիրառել ստեղնաշարի  կոճակները:

Հրահանգ

Ձեր առջև քննական թեստի էլեկտրոնային բ�կլետն է:

Ուշադիր ծանոթացեք թեստի յ�րաքանչյ�ր առաջադրանքին, լավ ըմբռնեք յ�րաքանչյ�ր առաջադրանքի պահանջը, այն�հետև սկսեք աշխատանքը: 

Թեստի առավելագ�յն միավորն է՝   55:

Թեստի աշխատանքի համար տրամադրվ�մ  է  4 ժամ: 

Մաղթ�մ ենք հաջող�թյ�ն

Հրահանգ №1-22 առաջադրանքների համար:  Յուրաքանչյուր հարցին կից տրված է չորս ենթադրական 

պատասխան: Դրանցից միայն մեկն է ճիշտ: Ձեր կողմից ընտրված պատասխանը նշելու միակ 

ճանապարհը պատասխանների թերթիկի համապատասխան վանդակում X նշան դնելն է: Ոչ մի այլ 

նշում, հորիզոնական կամ ուղղահայաց գծեր, շրջագծում և այլն, չի ընկալվում էլեկտրոնային ծրագրի 

կողմից: Եթե ցանկանում եք ուղղել պատասխանների թերթիկում նշած պատասխանը, ապա 

ամբողջությամբ ներկեք այն վանդակը, որտեղ դրել եք X նշանը, ապա նշեք պատասխանի նոր 

տարբերակը (դրեք X նշանը նոր վանդակում): Կրկին անգամ ընտրել այն պատասխանը, որն արդեն 

ուղղել եք հնարավոր չէ: Յուրաքանչյուր առաջադրանք գնահատվում է 1 միավոր: 

(1) 1. Ո՞ր գետի ավազանում էր գտնվում հնագույն Մոհենջո Դարո քաղաքը: 

 

ა) Յանցզի, 

ბ) Ամուդարյա, 

გ) Ինդոս, 

დ) Մեկոնգ: 

(1) 2. Հին Հռոմի մասին ո՞ր տեղեկությունն է ճիշտ:  

 

ა) Կելտերի նկատմամբ տարած հաղթանակը տոնելու համար քաղաքի բլուրներից մեկի վրա 

կառուցեցին Կոլիզեումը,   

ბ) Յուպիտերի տաճարը եղել է Հին Հռոմի ամենագլխավոր կրոնական կենտրոններից մեկը,  

გ) գալլերի մշտական հարձակումներից պաշտպանվելու համար Պո գետի երկայնքով կառուցվեց 

պաշտպանական պարիսպ,  

დ) քաղաքի կենտրոնում կանգնած Տիբերինուսի կոթողը պետության հզորության խորհրդանիշն էր: 

(1) 3. Հելլենիստական դարաշրջանի վերաբերյալ ո՞ր տեղեկատվությունն է ճիշտ: 

 

ა) սկսվեց Պելոպոնեսյան պատերազմի ավարտից անմիջապես հետո, երբ Բալկանյան թերակղզում 

հաստատվեց Սպարտայի հեգեմոնիան, 

ბ) ավարտվեց Հռոմի կողմից Պտղոմեոսյան Եգիպտոսի պետության գրավմամբ, 

გ) հիմնականում համընկնում է Հռոմում քառիշխանության (տետրարխիա) ժամանակաշրջանի հետ, 

დ) սկսվում է Աթենքի քաղաք-պետության ծագմամբ և ավարտվում՝ Արևմտյան Հռոմեական 

կայսրության անկմամբ: 

(1) 4. Ո՞ր հին հույն հեղինակն է հաղորդում տեղեկություններ Իբերիայի թագավորության բնակչության 

չորս տոհմերի բաժանման մասին:   

 

ა) Թուկիդիդեսը, 

ბ) Ստրաբոնը, 

გ) Դեմոկրիտեսը, 

დ) Պլուտարքոսը: 

(1) 5. Ո՞ր տեղեկությունն է ճիշտ Սասանյան Իրանի շահ Խոսրով II Փարվեզի մասին:  

ა) Պատերազմ սկսեց արաբական խալիֆայության դեմ և հետ գրավեց Մերձավոր Արևելքի գավառների 

մեծ մասը, 

ბ) Բյուզանդիայում ընթացող կրոնադավանանքային պայքարում աջակցում էր երկբնակության 

հետևորդներին, 

გ) անցկացրեց կրոնական բարեփոխում և զրադաշտականության փոխարեն՝ որպես պետական կրոն 

հռչակեց իսլամը, 

დ) Բյուզանդիայի կայսրի օգնությամբ վերականգնեց գահը, դրա դիմաց զիջելով նրան տարածքներ 

Միջագետքում և Կովկասում: 

(1) 6. Ո՞ր դրույթն է ճիշտ VIII դարի երկրորդ կեսին Պիրենեյան թերակղզում Կորդովայի ամիրայության 

ստեղծման վերաբերյալ: 

ა) Օմայանների տոհմի ներկայացուցիչներից մեկը, ով կարողացավ խույս տալ քաղաքացիական 

պատերազմից, իրեն հռչակեց անկախ ամիրա, 

ბ) տեղի քրիստոնյա թագավորների հետ ճակատամարտում ձեռք բերած հաջողություններից հետո 

Ֆաթիմյանների տոհմի ներկայացուցիչը ուրացավ խալիֆին, 

გ) Աբբասյանների դինաստիան Խալիֆայությունում իշխանություն հաստատելուց հետո իր 

ներկայացուցչին ուղարկեց ամիրայություն, սակայն որոշ ժամանակ անց նա ապստամբեց, 

დ) Աֆրիկայից փախած Ալմորավիդների դինաստիայի ներկայացուցիչը պարտության մատնեց տեղի 

մահմեդական տիրակալին և հիմնեց անկախ իշխանություն: 

(1) 7. Ո՞ր տեղեկությունն է ճիշտ Թբիլիսիի ամիրայության մասին:  

 

ა) Բուղա Թուրքի արշավանքից հետո ամիրայի պաշտոնն անցավ նոր դինաստիայի ձեռքը, 

ბ) վերջին ամիրայի մահից հետո Թբիլելի (Թբիլիսցի) ավագների խորհուրդը քաղաքը հանձնեց Քարթլիի 

էրիսմթավարիին, 

გ) Աբուլ Քասիմը չկարողացավ գրավել Թբիլիսին, և քաղաքը ստացավ անկախ ամիրայության 

կարգավիճակ, 

დ) Բագրատ III-ի հրամանով Թբիլիսիի ամիրային գերեվարեցին, սակայն քաղաքը դարձյալ մնաց 

մահմեդականների ձեռքում: 

(1) 8. Թվարկածներից ո՞ր տեղեկությունն է ճիշտ միջնադարյան Եվրոպայի համալսարաններից մեկի 

մասին: 

ა) XI դարում հիմնադրված Բոլոնիայի համալսարանը հնագույն համալսարաններից մեկն էր,   

ბ) Լիվերպուլի համալսարանն առաջինն էր, որ կիրառեց ուսանողների գնահատման համակարգը,  

გ) Մյունխենի համալսարանը միակն էր, որտեղ սովորելու իրավունք ունեին կանայք, 

დ) Ստրասբուրգի համալսարանը XIII դարից ստացել է լիակատար ինքնավարություն: 

(1) 9. Ո՞ր պետությունում էր գործում «Սալիական օրենսգիրք» օրենքների ժողովածուն:  

 

 

ა)  Հռոմեական կայսրությունում, 

ბ) Ֆրանկական թագավորությունում,  

გ)  Բյուզանդական կայսրությունում,  

დ) Բուլղարիայի թագավորությունում:  

(1) 10. Ո՞ր տեղեկությունն է ճիշտ Գիորգի Մթածմինդելիի մասին: 

ა) Գործունեություն էր վարում իր իսկ հիմնադրած Իղալթոյի ակադեմիայում, 

ბ) կազմել է Երուսաղեմի Սուրբ Ջվարիի (Խաչի) վանքի Տիպիկոնը, 

გ) ստեղծել է «Վրաց լեզվի փառքն ու գովքը» երգասացությունը, 

დ) Անտիոքի պատրիարքի առջև պաշտպանել է վրաց եկեղեցու ավտոկեֆալիան (ինքնագլխություն): 

(1) 11. Ո՞վ էր Եվրոպայում Ավիցեննա անունով հայտնի գործիչը: 

 

ა) Բուդդայական վանական, ով գրել է ալքիմիայի ձեռնարկը, 

ბ) զրադաշտական քուրմ, ով կազմել է աստղագիտության վերաբերյալ տրակտատը, 

გ) քրիստոնյա հոգևորական, ով ստեղծել է առաջին հանրագիտական աշխատանքը, 

დ) մուսուլման գիտնական, ով գրել է կարևոր աշխատություն բժշկության ոլորտում:  

(1) 12. Իմերեթիի ո՞ր թագավորն է XVI դարում գումարել եկեղեցական ժողով, որի նպատակներից մեկն 

էր «գերեվաճառության» արմատապես վերացումը:   

 

ა) Սոլոմոն I-ը, 

ბ) Ալեքսանդրե III-ը, 

გ) Բագրատ III-ը, 

დ) Գիորգի III-ը: 

(1) 13. Համաձայն 1555 թվականին Օսմանյան կայսրության և Իրանի միջև կնքված Ամասիայի 

պայմանագրի՝ վրացական ո՞ր քաղաքական միավորի տարածքը բաժանվեց երկու մասի:  

 

ა) Քարթլ-Կախեթիի թագավորության,   

ბ) Գուրիայի իշխանության,  

გ) Օդիշիի իշխանության,  

დ) Սամցխե-Սաաթաբագոյի իշխանության:  

(1) 14. Ո՞ր հիմնավորումն է սխալ  Վրաստան-Ռուսաստան հարաբերությունների վերաբերյալ: 

 

ა) Ալեքսանդրե I-ը Կախեթիի առաջին թագավորն էր, ով դիվանագիտական հարաբերություններ 

հաստատեց Մոսկվայի մեծ իշխանության հետ, 

ბ) Քարթլիում «օսմանականությունը» սկսվելուց հետո Վախթանգ VI-ը բազմաքանակ շքախմբի հետ 

տեղափոխվեց Ռուսաստան, 

გ) Թեյմուրազ I-ը Իրանի հետ բազմամյա պատերազմում պարտվելուց հետո ապաստան գտավ  

Ռուսաստանում, որտեղ և մահացավ,  

დ) Իմերեթիի թագավոր Սողոմոն II-ը Ռուսական կայսրության դեմ անհաջող ճակատամարտից հետո 

ստիպված եղավ տեղափոխվել Օսմանյան կայսրություն:  

(1) 15. Ո՞ր փաստն է կապված Լուի XIV-ի հետ: 

 

ა) Ալժիրի նվաճումը, 

ბ) անգլիացիների վտարումը Հնդկաստանից, 

გ) Վալուաների դինաստիայի գահակալությունը Իսպանիայում, 

დ) Ֆրանսիայի տարածքային ընդլայնումը Եվրոպայում: 

(1) 16. Թվարկածներից  ո՞րն է կապված Անտոն I Կաթողիկոս-Պատրիարքի անվան հետ: 

 

ა) Վրաստանի աշխարհագրական ատլասի հրատարակումը, 

ბ) վրացերենի քերականության ձեռնարկի կազմումը, 

გ) «Ընձենավորի» շարունակությունների ժողովումը,  

დ) վրացերեն առաջին բառարանի տպագրումը: 

(1) 17. Ի թիվս այլ պատճառների, ինչո՞վ էր պայմանավորված Էլբա կղզուց Նապոլեոնի վերադարձը 

Ֆրանսիա: 

 

ა) Բեռլինի կոնգրեսի հակաֆրանսիական որոշումներով, 

ბ) գերմանական և ռուսական կայսրությունների միջև անհամաձայնությամբ, 

გ) Բուրբոնների ոչպոպուլյար քաղաքականությամբ, 

დ) Վանդեայում ռոյալիստական ապստամբության բռնկմամբ:  

(1) 18. Ի թիվս այլ հարցերի, ի՞նչ էր ենթադրում XIX դարի 60-70-ական թվականներին Վրաստանում 

անցկացված քաղաքային կառավարման բարեփոխումը: 

 

ა) Ազատ քաղաքների կարգավիճակի ներմուծում,  

ბ) քաղաքի ինքնակառավարում ընտրելու իրավունք, 

გ) քաղաքային ընտրություններում գույքային ցենզի չեղարկում, 

დ) քաղաքների ենթարկվածություն անմիջապես փոխարքային:  

(1) 19. Ո՞ր պետությունն էր փորձում ստեղծել գաղութային կայսրություն Աֆրիկայում՝ հյուսիսից մինչև 

հարավ (Կահիրեից մինչև Քեյփթաուն): 

 

ა) Ֆրանսիան,  

ბ) Գերմանիան,  

გ)  Իսպանիան,  

დ) Մեծ Բրիտանիան:  

 

 

 

 

 



22 

 

(1) 20. Ինչպե՞ս ավարտվեց Չոլոքի գետի մոտ 1918 թվականին տեղի ունեցած ճակատամարտը: 

 

ა) Վրաստանի ժողովրդական գվարդիան ազատագրեց Բաթումին, 

ბ) գերմանացիների օգնությամբ հաջողվեց պարտության մատնել Դենիկինի կամավորական բանակին,   

გ) վրացական բանակը պարտության մատնեց օսմանյան զորամասերին, 

დ) կամավորներին հաջողվեց ջախջախել ռազմաճակատից փախած բոլշևիկյան ջոկատներին: 

(1) 21. Ո՞ր պետությունն էր Գերմանիայի դաշնակիցը Երկրորդ Համաշխարհային պատերազմի 

ընթացքում: 

 

ა) Չեխոսլովակիան,  

ბ) Հունգարիան, 

გ) Պորտուգալիան,  

დ) Իռլանդիան:  

(1) 22.  Ո՞ր տեղեկությունն է ճիշտ 1988 թվականի նոյեմբերին Թբիլիսիում տեղի ունեցած բողոքի ցույցերի 

պատճառների վերաբերյալ: 

ა) Քննարկվում էր Խորհրդային Միության Սահմանադրության այն հոդվածում փոփոխություն 

մտցնելու հարցը, համաձայն որի՝ դաշնակից հանրապետություններին Միությունից դուրս գալու 

իրավունք էր տրվում,  

ბ) Լիխնի գյուղում կայացած ժողովում աբխազները կազմեցին դիմումնագիր, որով միութենական 

կառավարությունից պահանջում էին Խորհրդային Միության կազմում Աբխազիային տրամադրել 

առանձին դաշնակից հանրապետության կարգավիճակ,    

გ) Խորհրդային իշխանությունը սկսեց Ռիկոթիի թունելի կառուցումը, որն ըստ վրացիների կարող էր 

դառնալ էկոլոգիական աղետներ առաջանալու պատճառ,  

დ) Հարավային Օսիայի ինքնավար մարզի ժողովրդական պատգամավորների համագումարը 

պահանջում էր դաշնակից հանրապետության կարգավիճակ: 

Հրահանգ № 23-26 առաջադրանքների համար 
 

 

Պատմական իրադարձություններն ու մարդկանց դասավորել ժամանակագրական կարգով:  

Պատասխանները գրառեք պատասխանների թերթիկի վրա հատկացված վանդակներում: Նկատի 

ունեցեք, որ վանդակում գրվում է միայն նշված իրադարձության համապատասխան թվանշանը: 

Առաջին վանդակում գրվում է այն թվանշանը, որով նշված է բոլորից վաղ տեղի ունեցած 

իրադարձությունը և այլն, հետևաբար, վերջին երրորդ վանդակում կգրվի այն թվանշանը, որով նշված 

է բոլորից ուշ տեղի ունեցած իրադարձությունը: Յուրաքանչյուր առաջադրանք գնահատվում է 1 

միավոր:  

(1) 23. Ժամանակագրական կարգով դասավորեք Հին Եգիպտոսի պետության հետ կապված 

իրադարձությունները: 

 

1. Էխնաթոնի կրոնական բարեփոխումը 

2. Հիքսոսների ներխուժումը 

3. Կադեշի ճակատամարտը 

(1) 24. Ժամանակագրական կարգով դասավորեք Անգլիայի թագավորության միապետներին՝ ըստ նրանց 

գործունեության ժամանակի: 

 

 1. Չարլզ I       

 2. Հենրի VIII 

3. Եղիսաբեթ I  

(1) 25. Ժամանակագրական կարգով դասավորեք վրացի արվեստագետներին՝ ըստ նրանց 

գործունեության ժամանակի:  

 

1. Բեքա Օպիզարի  

2. Մամուկա Թավաքարաշվիլի   

3. Արսուկիսձե  

(1) 26. Ժամանակագրական կարգով դասավորեք 1917-1918 թվականներին Հարավային Կովկասում 

զարգացած իրադարձությունները: 

 

1. Թբիլիսիի համալսարանի բացումը 

2. Անդրկովկասյան Ժողովրդավարական Դաշնային Հանրապետության լուծարումը 

3. Վրաստանի եկեղեցու ավտոկեֆալիայի վերականգնումը  

Հրահանգ № 27 առաջադրանքի համար:

Աշակերտն ունի քարտեզ: Սեփական գիտելիքների և քարտեզի վրա առկա տեղեկատվության միջոցով 

նա պետք է պատասխաներ տրված հարցերին: 

Աշակերտի տրված պատասխաններից չորսը (4) սխալ է: 

Դուք պետք է գտնեք բոլոր չորս սխալներն, արտագրեք դրանք պատասխանների թերթիկի 

համապատասխան տեղում և նույն տեղում ավելացնեք ճիշտ պատասխանները: Առաջադրանքի 

առավելագույն միավորն է՝  4: 

 Առաջադրանք 27. Քարտեզն ու հարցերը տե՛ս հաջորդ էջերում 

                        հարցերը տե՛ս հաջորդ էջում 

      Աշակերտին ուղղած հարցերը.  

27.1. Վրացական ո՞ր թագավորությունն է պատկերված քարտեզի 

վրա մասամբ:  

27.2. Ըստ քարտեզի՝ ամբողջությամբ թվարկեք, թե Քարթլ-Կախեթիի 

թագավորության կազմում ընդգրկված որ պատմական շրջաններն 

են այսօր մնացել Վրաստանի սահմաններից դուրս:  

27.3. Ըստ քարտեզի՝ ո՞ր քաղաքական միավորի հետ էր անցնում 

Քարթլ-Կախեթիի թագավորության սահմանը միայն Ալազանի 

գետով: 

27.4. Ըստ քարտեզի՝ ամբողջությամբ թվարկեք այն ժողովուրդներին, 

որոնք ապրել են Քարթլ-Կախեթիի թագավորության հյուսիսային 

սահմանի երկայնքով, բայց ոչ հենց թագավորության կազմում:  

27.5. Ըստ քարտեզի՝ ո՞ր գետահովտի երկայնքով են վրացիները 

կազմակերպել արշավանք դեպի հարևան պետություն և ո՞ր 

բնակավայրի մոտ է տեղի ունեցել ճակատամարտը:  

      Աշակերտի տված պատասխանները. 

27.1. Իմերեթիի 

27.2. Լոռի, Թուշեթի 

27.3. Ճարո-Բելաքանի 

27.4. Խևսուրներ, օսեր, ինգուշներ 

27.5. Քուռ գետի, Ախալքալաքիի մոտ 

               Առաջադրանք 28. Նկարազարդումներն ու հարցերը տե՛ս հաջորդ էջերում 

                                                                             
 

 

 

 

Հրահանգ № 28 առաջադրանքի համար: 

Ուշադիր վերլուծե՛ք նկարազարդման տեղեկատվությունը և պատասխանե՛ք տրված հարցերին: 
Հաշվի՛ առեք, որ բոլոր երեք նկարազարդումներում պատկերված է մեկ պատմական գործընթացի 
երեք դրվագ:   Պատասխանները գրառե՛ք պատասխանների թերթիկի համապատասխան տեղում: 
Առաջադրանքի առավելագույն միավորն է  7:  

 № 1  № 2   № 3 

հարցերը տե՛ս հաջորդ էջում 

Բոլոր երեք նկարազարդումները վերաբերում են պատմական մեկ իրադարձության 

 

Հարցեր. 

 

(2) 28.1. Անվանե՛ք N2 նկարազարդման մեջ պատկերված պատմական անձին: Ինչո՞վ է 

պայմանավորված նկարազարդման մեջ նրան այս կերպարանքով պատկերելը:  

(2) 28.2. Նշե՛ք այն պետությունները, որոնց միջև ճակատամարտը պատկերված է N1 նկարազարդման 

մեջ: Նկարազարդման մեջ ներկայացված կոնկրետ ո՞ր տեղեկությունն է հաստատում ձեր պատասխանը:  

(2) 28.3. Անվանե՛ք, թե որ պետության հաղթանակով է ավարտվել N3 նկարազարդման մեջ պատկերված 

ճակատամարտը: Նկարազարդման մեջ ներկայացված կոնկրետ ո՞ր տեղեկությունն է հաստատում ձեր 

պատասխանը:  

 (1) 28.4. Ձեր կարծիքով՝ ինչո՞ւ է համարվում նկարազարդումը կարևոր ուսումնական ռեսուրս:  

Հրահանգ  №29 առաջադրանքի համար: 

Ուշադիր ընթերցե՛ք ստորև բերված պատմական փաստաթուղթը, ըմբռնե՛ք տեքստը և 

պատասխանե՛ք հարցերին:  Պատասխանները գրառե՛ք պատասխանների  թերթիկի 

համապատասխան տեղում: Առաջադրանքի առավելագույն միավորն է 18: 

 Առաջադրանք 29. Պատմական փաստաթուղթն ու հարցերը տե՛ս հաջորդ էջերում

Հռոմեացի պատմաբանները 9 թվականին  

Տևտոբուրգյան անտառում տեղի ունեցած 

ճակատամարտի մասին 

Հռոմեացիները տիրապետում էին Գերմանիայի մի 

քանի շրջանների, իսկ բարբարոսները հնազանդվում 

էին հռոմեական ավանդական սովորույթներին, գալիս 

էին շուկաներ և խաղաղ հարաբերություններ 

պահպանում հռոմեացիների հետ: Բայց նրանք չէին 

կարողանում մոռանալ իրենց երկիրը, իրենց 

ազատությունը, իրենց նախնիների սովորույթներն ու 

սեփական զենքի հզորագույն ուժը: 

 Երբ,  մինչ այդ Սիրիայի պրոկոնսուլի պաշտոնը 

զբաղեցնող Վարոսը, ստացավ Գերմանիայի շրջանը, նա  

կտրուկ փոխեց քաղաքականությունը: 

 

Անցնել հարցերին՝   1   2   3   4    5    6    7    8    9    10    11  12 

Քվինտիլիոս Վարոսը, սերում էր ոչ այնքան 

հնագույն, բայց ազնվատոհմ հռոմեական ընտանիքից: 

Ծանր, թե՛ բնավորությամբ և թե՛ կազմվածքով, նա 

նախընտրում էր ճամբարում հանգիստ գտնվել, քան 

մասնակցել ռազմական արշավներին: Իսկ այն մասին 

թե որքան էր նա ատում փողը վկայում է Սիրիայում նրա 

պահվածքը: Այս հարուստ գավառում նա հայտնվեց  

չքավորի, իսկ հեռացավ այնտեղից հարուստ մարդու 

կարգավիճակով՝ թողնելով գավառը սննկացած 

վիճակում: Ստանալով Գերմանիայում տեղակայված 

զորքերի գլխավոր հրամանատարի պաշտոնը՝ նա 

որոշեց, որ այս գավառի բնակիչների մոտ մարդկային էր 

միայն ձայնն ու  մարմինը: 

Վարոսը նախընտրեց հարաբերությունների 

ուժային մեթոդները և նրանցից տուրք և պատանդներ  

 

Տեքստի շարունակությունը տես հաջորդ էջում 

պահանջեց: Դա նրանց դուր չեկավ: Գերմանացիների 

առաջնորդները ձգտում էին վերականգնել իրենց 

նախկին իշխանությունը, իսկ ժողովրդի համար 

գերադասելի էր կառավարման հին ձևը, քան 

օտարականների տիրապետությունը: Ելնելով նրանից, 

որ ըստ իրենց՝ հռոմեացիներն ունեին ռազմական մեծ 

ուժ, սկզբից բացահայտ չապստամբեցին: Վարոսին 

այնպես ընդունեցին, ասես պատրաստվում էին 

կատարել նրա բոլոր պահանջները և խաբելով 

հասցրեցին նրան խերուսկների երկիր: Այստեղ նրանք 

նրա կողքին ապրում էին խաղաղ և բարեկամաբար, 

դրանով համոզելով Վարոսին, որ պատրաստ են 

ենթարկվել նրա հրամաններին:  

    Արդյունքում Վարոսը հրաժարվեց կենտրոնացնել 

հռոմեական բանակը մեկ տեղում: Նա սկսեց ուղարկել  

 

Անցնել հարցերին՝   1   2   3   4    5    6    7    8    9    10  11  12 . 

իր մարդկանց տարբեր ուղղություններով՝ երբեմն 

առանձին տարածքներ պաշտպանելու, երբեմն 

ավազակներին բռնելու, իսկ երբեմն էլ սնունդն ապահով 

տեղ հասցնելու նպատակով: Դավադրության 

առաջնորդները՝ Արմինիոսը և Սեգիմերը չէին հեռանում 

Վարոսից և նույնիսկ մի սեղանի շուրջ նրա հետ 

խնջույքի էին մասնակցում:  

Երբ Վարոսն արդեն լիովին վստահում էր նրանց ու 

այլևս որևէ բան կասկածի տակ չէր առնում, ավելին, ոչ 

միայն չէր հավատում նրանց, ովքեր կանխատեսում էին 

վտանգն ու խորհուրդ տալիս զգույշ լինել, այլ անգամ 

մեղադրում էր վերջիններիս երկչոտության մեջ և 

նույնիսկ պատասխան պահանջում նրանցից – այդ 

ժամանակ ըստ նախնական դավադրության պլանի, 

ապստամբեցին առանձին գերմանական ցեղերը:  

Տեքստի շարունակությունը տես հաջորդ էջում 

Գերմանացիները մտածում էին, որ Վարոսը կշարժվի 

ապստամբների դեմ և այդ կերպ կգցեին նրան ծուղակը:  

Ամեն ինչ հենց այդպես էլ եղավ: Երբ Վարոսը 

ճանապարհ ընկավ, ապստամբության առաջնորդները 

սկզբում նրա հետ էին: Հետո հետ մնացին՝ իրենց ուժերը 

հավաքելու և հռոմեացիներին օգնության հասնելու 

պատրվակով: Դրանից հետո նրանք հարձակվեցին 

հռոմեական ջոկատների վրա, ջախջախեցին նրանց և 

հասան արդեն խիտ անտառում գտնվող Վարոսին: Նրա 

ենթակաները վերածվեցին թշնամիների: Այդ վայրերում 

լեռները ծածկված էին հովիտներով, իսկ լանջերը՝ խիտ 

ու բարձր անտառներով: Ուստի, հռոմեացիները 

նախքան թշնամու հարձակվելը, զբաղված էին անտառը 

հատելով և ճանապարհը հարթելով: Հռոմեական 

բանակին, ինչպես ընդունված էր խաղաղ ժամանակ,  

 

Անցնել հարցերին՝   1   2   3   4    5    6    7    8    9    10  11  12    

ուղեկցում էր սայլաշարքը, ինչպես նաև հետևում 

էր կանանց, երեխաների և ծառաների որոշակի 

քանակությամբ խումբը: Հետևաբար բանակը ստիպված 

էր ձգվել բավական մեծ երկարությամբ: Զորքի առանձին 

մասերը գնալով ավելի էին հեռանում միմյանցից, քանի 

որ հորդառատ անձրևի պատճառով գետինը թրջվել էր և 

դժվար էր նույնիսկ քայլ անելը: Նման ծանր վիճակում 

էին հռոմեացիները, երբ բարբարոսները հարձակվեցին 

նրանց վրա: Հիանալի տիրապետելով տեղի 

ճանապարհներին, նրանք շրջապատեցին 

հռոմեացիներին, սկսեցին նախ հեռվից կրակել, իսկ 

հետո, երբ դիմադրություն ոչ ոք չէր ցուցաբերում և 

շատերն արդեն վերավոր էին, անցան ձեռնամարտի: 

Հռոմեացիները, շարժվելով առանց որևէ մարտական 

կազմավորման, դժվարանում էին գրավել մարտական   

 

Տեքստի շարունակությունը տես հաջորդ էջում 

դիրքեր և մեծ կորուստներ կրեցին՝ չկարողանալով 

հակահարված հասցնել բազմաքանակ թշնամուն... 

Այսպես շարունակվեց երեք օր... 

Նրանց զենքերը թրջվեցին և օգտագործման համար ոչ 

պիտանի դարձան: Իսկ թեթև զինված հակառակորդը 

հեշտությամբ մանևրում էր: Թշնամուն հեշտությամբ 

հաջողվում էր շրջապատել և ոչնչացնել հռոմեացի  

 

 

Անցնել հարցերին՝   1   2   3   4    5    6    7    8    9    10    11  12 

 

 

 

զինվորներին: Ելնելով ստեղծված իրավիճակից Վարոսը 

և մյուս զորահրամանատարները ինքնասպան լինելու 

որոշում կայացրին: Երբ այդ մասին լուրը տարածվեց, 

բոլորը դադարեցին դիմադրել, նույնիսկ նրանք, ովքեր 

դեռ ուժ ունեին պայքարելու: Ոմանք հետևեցին իրենց 

հրամանատարների օրինակին: Մյուսները որոշեցին 

փախչել, սակայն նրանց ևս կոտորեցին:  

 

 

 հարցերը տե՛ս հաջորդ էջերում     

Հարցեր.  

(1) 29.1. Ո՞վ էր Հռոմի կայսրը փաստաթղթում նկարագրված իրադարձությունների ժամանակ:  

(1) 29.2. Համաձայն փաստաթղթի՝ ինչո՞ւ սկզբում ապստամբեցին ոչ թե բոլորը միասին, այլ միայն 

առանձին գերմանական ցեղերը:  

(1) 29.3. Համաձայն փաստաթղթի՝ նկարագրեք մարտական գործողությունների տարածքի 

բնաշխարհագրական պայմանները:  

(1) 29.4. Համաձայն փաստաթղթի՝ բացի բնաշխարհագրական պայմաններից, անվանե՛ք ևս մեկ 

պատճառ, որը խանգարում էր հռոմեական բանակի արագ և կանոնավոր տեղաշարժին: 

Անցնել փաստաթղթի տեքստի  1-ին էջին      

Անցնել փաստաթղթի տեքստի  2-րդ էջին    

Անցնել փաստաթղթի տեքստի  3-ին էջին    

Անցնել փաստաթղթի տեքստի  4-ին էջին   

(1) 29.5. Համաձայն փաստաթղթի՝ ի՞նչ առավելություն էր տալիս ապստամբներին այն, որ նրանք ունեին 

թեթև սպառազինում:  

(1) 29.6.  Փաստաթղթի համաձայն, Վարոսի ի՞նչ անձնական հատկություն է բացահայտվում՝ ելնելով նրա 

Սիրիայում գործունեությունից:  

(2) 29.7. Փաստաթղթում տեղ գտած տեղեկությունների հիման վրա՝ լիովին նկարագրեք գերմանացիների 

հարաբերությունները հռոմեացիների հետ, նախքան այս  շրջանում Վարոսին կառավարիչ նշանակվելը:  

(2) 29.8. Փաստաթղթում տեղ գտած տեղեկությունների հիման վրա՝ ի՞նչ պարտավորություններ 

ավելացրեց Վարոսը գերմանացիներին, և ըստ ձեզ՝ ինչո՞ւ:  

Անցնել փաստաթղթի տեքստի  1-ին էջին      

Անցնել փաստաթղթի տեքստի  2-րդ էջին    

Անցնել փաստաթղթի տեքստի  3-ին էջին    

Անցնել փաստաթղթի տեքստի  4-ին էջին   

(2) 29.9.  Համաձայն փաստաթղթի՝ կոնկրետ ինչո՞ւմ էին արտահայտվում Արմինիոսի և Սեգիմերի  

խաղաղ հարաբերությունները Վարոսի հետ և ո՞րն էր դրա պատճառը:  

(2) 29.10.  Համաձայն փաստաթղթի՝ ո՞ւմ էր մեղադրում Վարոսը երկչոտության մեջ և ըստ ձեզ՝ ինչո՞ւ էր 

առաջադրում այս մեղադրանքը:  

(2) 29.11. Համաձայն փաստաթղթի՝ ինչպե՞ս գործեցին ապստամբության առաջնորդները և ի՞նչ 

պատրվակով, այն բանից հետո, երբ Վարոսը շարժվեց ապստամբների դեմ:  

(2) 29.12. Փաստաթղթում տեղ գտած տեղեկատվության հիման վրա ձեր կարծիքով՝ որքանով են 

պայմանավորել Վարոսի անձնային հատկանիշներն այն ամենը, ինչ տեղի ունեցավ Տևտոբուրգյան 

անտառում: Ձեր տեսակետը հաստատելու բերեք երկու փաստարկ: 

Անցնել փաստաթղթի տեքստի  1-ին էջին      

Անցնել փաստաթղթի տեքստի  2-րդ էջին    

Անցնել փաստաթղթի տեքստի  3-ին էջին    

Անցնել փաստաթղթի տեքստի  4-ին էջին   

